MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 81

L-Erbgħa, 24 ta’ Marzu, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:07 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield; l-Onor. Ian Castaldi Paris;  l-Onor. Alex Muscat, Segretarju Parlamentari għaċ-Ċittadinanza u l-Komunitajiet; u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI 

Fuq suġġeriment tal-Onor. Glenn Bedingfield, il-Kumitat qabel li l-Minuti tal-Laqgħa Nru 80 għandhom jiġu emendati kif ġej:

“L-ewwel item tal-korrispondenza għandu jiġi jaqra hekk:  “Email datata 8 ta’ Marzu 2021 mibgħuta mis-Sur Nicholas Grech rigward allegat sparpaljar ta’ flus fl-Isptar Monte Carmeli. (Dok. 171)”.

Il-Minuti tal-Laqgħa Nru 80, li saret fl-10 ta’ Marzu 2021, kif emendati, ġew konfermati.


KORRISPONDENZA

Emails datati 22 ta’ Marzu 2021, mibgħuta mis-Sur David Galea, li jinkludu informazzjoni mitluba mill-Kumitat fil-laqgħa preċedenti.  (Dok. 173)

Email datata 24 ta’ Marzu 2021, mibgħuta mill-Awditur Ġenerali, fejn fiha ġew ribattuti diversi argumenti u sottomissjonijiet li għamel is-Sur David Galea f’rapport li hu kien ħejja fuq inkarigu ta’ Enemalta, liema rapport kien ġie ppreżentat ukoll lill-Kumitat. (Dok. 174)

Kopja tal-aġenda u l-minuti tal-laqgħat, li saru b’mod virtwali, tal-Eżekuttiv tal-Commonwealth Association of Public Accounts Committee (CAPAC), li saret fit-3 ta’ Marzu 2021, u tal-Annual General Meeting tal-istess assoċjazzjoni, li saret fis-17 ta’ Marzu 2021, u li għalihom attenda ċ-Chairman tal-Kumitat. (Dok. 175)


[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mill-10 ta’ Marzu 2021 id-diskussjoni dwar dan ir-rapport.

Fis-2:12 p.m. is-Sur David Galea daħal fil-Kamra tal-Kumitat biex ikompli jagħti x-xhieda tiegħu bil-ġurament li kien ingħata f’laqgħa preċedenti. 
Fl-4:00 p.m. is-Sur Galea spiċċa jagħti x-xhieda tiegħu.

Id-diskussjoni dwar dan ir-rapport kienet interrotta u baqgħet aġġornata.

Qabel aġġorna l-Kumitat iċ-Chairman fakkar li l-Ispeaker, f’Seduta 441 tas-16 ta’ Marzu 2021, kien ta ruling dwar x’mistoqsijiet huma permissibbli li jsiru lix-xhieda li jidhru quddiem il-Kumitat, fuq talba li kien għamel l-Onor. Glenn Bedingfield f’Seduta 440 tal-15 ta’ Marzu 2021. (Dok. 176)

Fl-4:02 p.m. iċ-Chairman aġġorna l-Kumitat għal data li kellha tiġi kkomunikata aktar tard.

